 Татарстан Республикасы Казан шәһәренең 
152 нче гимназиянең татар теле һәм әдәбияты укытучысы 
Юсупова Гөлчәчәк Мәүлет кызы

Әкияттә кунакта!

Габдулла Тукай әкиятләренә таянып язылган көлкеле сценарий.
«Хәерле иртә» дигән җыр ишетелә.
[bookmark: _GoBack]Ишек алды күренеше, өй, киртә, капка; бер кырыйда — эт оясы. (ЭКРАН)
Автор: 
Борын заман бер Ир белән Хатын торган,
Тормышлары шактый гына фәкыйрь булган;
Асраганнар бер Кәҗә берлә бер Сарык,-
Этләре булган шулай ук бик арык.
Эт (САБИНА 1В) өрә башлый. Бабай йокысыннан уянып чыга.
Бабай:
Безнең маэмай рәхәт тора, сафа сөрә,
Җитезләнә, уйный һаман йөгерә-өрә;
Карый миңа мәхәббәтле күзе белән,
Гүя уйныйк дигән була, гүя көлә.
Бабай:  Акбай, ник өрәсең? Үзеңә генә күңелсезме әллә? Ашыйсың да киләме? Хәзер бар да булыр, азрак сабыр ит, яме?
Бабай (әбине чакырып). Әбисе, чык әле. Чык! Акбайны ашатырга кирәк.
Әби:   Ашатырга берни юк. Чишмәдән су булса да алып кайтып бирим инде.
Тау башына салынгандыр безнең авыл,
Бер чишмә бар, якын безнең авылга ул;
Аулыбызның ямен, суы тәмен беләм,
Шуңар күрә сөям җаным-тәнем белән.
(Әби  чиләк көянтә асып, суга барырга җыена.)
Бабай: Ә мин Кәҗә белән сарыкка бераз печән чабып кайтыйм.
(Песи йөгереп керә. Аның артыннан күрше малае Гали йөгереп керә. )
Песи:  Каты эссе. һава бөркү. Кыза дөнья, сабыр җитми,
Җил исми аз гына да, бер генә яфракны селкетми. (Җәй көнендә. Г.Тукай)
Гали: Әткәй, әнкәй, мин, апай, әби, бабай һәм бер песи –
Безнең өйдә без җидәү: безнең песи — җиденчесе.
Бергә ашый, чәй эчә, безнең белән бергә йоклый ул,
Хезмәте дә бар: өйне тычкан явыздан саклый ул.    (Г. Тукайның «Безнең гаилә»)
 (Кәҗә ашарга эзләнеп чыга.)
Кәҗә:
 Иртә. Дөнья җанлана,
Мәшрикъ ягы аллана.
Кояш чыгып, нурлары
Төшеп җиргә ялгана.
Мәәәәәә Ашыйсы киләәәәә
Гали: Кәҗәкәем, әйдә әле. мин сине үлән белән сыйлыйм. Мә. аша! 
Автор:
Безнең Гали бигрәк тату Кәҗә белән, 
Менә Кәҗә карап тора тәрәзәдән. 
Гали аны чирәм белән кунак итә, 
Кәҗә рәхмәт укый — сакалын селкетә.
(Ишек алдына Акбай  йөгереп чыга, өрә башлый. Куркып Гали белән Кәҗә чыгып китә. Аның артыннан, этне эзләп Сабит  керә. Акбай белән Сабит шаяралар, уйныйлар.
Автор:
Сабит алты яшендә, инде гакълы башында;
Ялгыз, иркә бала ул әткәләре кашында.
Шуңа күрә шаян ул, бик күп уйный, наян ул;
Күңеллелек, көлкеләр таба әллә каян ул.
Радмир: кая йөгерәсең? Куып тотып булмый, тукта! Тукта!
Акбай: Тагын өйрәтә башлыйсың инде!
Сабит: 
Әйдәле, Акбай! өйрән син, арт аягың берлә тор;
Аума, аума! туп-туры тор, төз утыр, яхшы утыр!

Акбай: — Ник газаплыйсың болай син, мин әле бик кечкенә;
Мин туганга тик ике айлап булыр йә өч кенә.
Юк, кирәкми, мин өйрәнмим, минем уйныйсым килә;
Шул болыннарда ятасым, шунда ауныйсым килә.

Сабит: — Ах, җүләр маэмай! тырыш яшьләй, зурайгач җайсыз ул:
Картаеп каткач буыннар — эш белү уңгайсыз ул!
Акбай: - Сабит, өйдә инде туп белән уйныйбыз. 
(Уйный-уйный чыгып китәләр)
(Кәҗә белән Сарык бәхәсләшеп чыгалар)
Сарык:  
· Җәле, иптәш, ни ишеттең, бер хәбәр сөйләп җибәр:
Кайда, кемнәр нишләгәннәр? Юкмы яңа бер хәбәр?
Кәҗә: 
·  Кит, димен, иптәш, йөдәтмә! мин беләм тик: син — җүләр;
Нәрсәсен сөйлим моның мин — инде бу иске хәбәр!
(Икәү сугыша башлыйлар)
(Әби судан кайта. Бабай да печән алып кайта. Кәҗә белән сарыкка ачулары чыга.)
Бабай: 
«Кара монда, Хатын! —
Үзең яхшы беләсең бит печән хакын,—
Китсен бездән чыгып Кәҗә белән Сарык,
Ашап ята бушка гына алар азык».

Әби: «Ирем, ярар, ярар,
Бу икене кумаклыкка булсын карар;
Кәҗә белән Сарык хәзер китсен бездән,
Аларны соң асрап торып ни файда бар?»
Кәҗә:
 И Хуҗа, безгә ризык биргән Хуҗа! —
(Дип, сакалын селкетеп сөйли Кәҗә)
— Үзеңә мәгълүм, сиңа мин сөт бирәм;
Күп ашатсаң, аз да бирмим, күп бирәм.
Бабай:
Зур бәхетләр сызганып эшкә бирелгәннән килә,
Аһ! оят, хурлык, түбәнлекләр иренгәннән килә.
Автор:
И сабыйлар! Эшләгез сез, иң мөкаддәс нәрсә — эш,
Эш агачы һәрвакытта бик юмарт китрер җимеш.
Бабай: Барыгыз бар, сарык белән Кәҗә. Эшләп ашагыз.
Сарык:
Сау бул инде, хуш, бәхил бул, и минем торган җирем,
Мин болай, шулай итәм дип, төрле уй корган җирем.
Кәҗә:
Хуш, гомер иткән шәһәр! инде еракта калдыгыз;
Аһ! таныш йортлар, тәмам күздән дә сез югалдыгыз.
(Сарык  белән Кәҗә чыгалар.)
Автор:
Нишли инде мискин Кәҗә белән Сарык?
Булмый хуҗа кушканына каршы барып.
Икесенә бер зур гына капчык тегеп,
Китте болар кырга таба сәфәр чыгып.
(музыка)
(“Шаян песи” күренеше)
(Күрше кызы Нәфисә белән Гали керәләр.)
Гали:
- Ләмига,  Әйдә тышка, күңлең ач!
Бик күңелсездер сиңа эштә утырмак һәрвакыт,
Әйдә, чык син бакчага, җитте хәзер уйнар вакыт!»
(Ләмиганың кулында тегә башлаган күлмәк, ә песи курчак яткан колясканы  алып чыга)
Ләмига: 
«Йә, кем чакырды,  мине?
Әйдә, кем уйный? Тәмам иттем хәзер мин дәрсеме!»
	«Шаян песи» Г.Тукай



	Нәфисә:
Күрче, бик чынлап керешкән эшкә безнең Ләмига:
Бар уе — бер бик матур күлмәк тегү Курчагына.
Ләмига:
"Күлмәгем кайчан бетәр?" — дип, Курчагым яткан, көтә;
Көтми хәл юк, бер тәти күлмәк кирәк — бәйрәм җитә.
Нәфисә:
Ә песи яшьрен генә яткан, кәтүкне күзлидер;
«Тукта селкенмәсме?» — ди ул; бер дә җаны түзмидер.
Ул хәзер сикрер менә, хәзер тотар, хәзер басар;
Ул кәтүкне уйнатыр, уйнар, үзенә шар ясар.
Кайгысы юк ул песинең, тик һаман уйнау уе;
Бик шаян! Ай-һай, наян! Уйнарга хәзер көн буе!
	(Ләмига курчагын тирбәтеп): 



	Әлли-бәлли итәр бу,
Мәдрәсәгә китәр бу;
Тыршып сабак укыгач,
Галим булып җитәр бу.
Йокла, кызым, йом күзең,
Йом, йом күзең, йолдызым;
Кичтән йокың кала да,
Егълап үтә көндезең.
Гыйззәтем син, кадрем син,
Минем йөрәк бәгърем син;
Куанычым, шатлыгым
Тик син минем, синсең, син!
Гали:-Кызлар, әйдәгез су буена.

	Кызлар: -Әйдәгез.
ЭКРАНДА СУ буе күренеше.
Су анасы утыра. Аны качып кына Сарык белән Кәҗә карап торалар.





Автор: 
Җәй көне, кояш кыздыра,
Шушы эссе һавада
Күрегезче, бер куркыныч
Хатын утыра басмада.
Төнгә каршы ялтырыйдыр
Кулындагы алтын тарак.
Шул тарак берлә утыра
Тузгыган сачен тарап.
Сачләрен үргәч тарап,
Сикерде төште суга ул.
Чумды да китте, тәмам
Юк булды күздән шунда ул. 
(Су анасы суга чума, тарагын оныта.)
Сарык:
· Кәҗә дус, таракны алыйк та авылга тайыйк. Әби белән бабайга булыр бездән зур бүләк.
Кәҗә: -Юк, ярамый, мин урламыйм. Урлашу начар гадәт.
Сарык: Әй куркак, аны кем белә.
Кәҗә: Кырын эш кырык елдан соң да беленә, ди  Әби!
Сарык: Үзем алам алайса....
Автор: Як-ягында һич кеше дә
Юклыгын белде дә ул,
Чаптылар авылга, таракны
Тиз генә элде дә ул.
Су анасы: Тукта, тукта, 
Кая чабасың син, карак!?
Ник аласың син аны?
Ул бит минем алтын тарак!
Ләмига, Нәфисә, Риана, Сабит, Гали, Песи , Акбай уйный -уйный керәләр. (Болынга Күбәләк очып чыга.) 
Ләмига: Күбәләк!!!Күбәләк!!!
Гали:
-Курыкмагыз, кошлар, күреп сез яныгызда мин барын;
Мин тимәм сезгә, фәкать сайравыгызны тыңларым. 
(Магнитофон язмасында кошлар сайравы ишетелә.
«Бала белән күбәләк” шигыре ролләргә бүленеп сөйләнә)
Бала (Риана): 
Әйт әле, Күбәләк,
Сөйләшик бергәләп:
Бу кадәр күп очып
Армыйсың син ничек?
Ничек соң тормышың?
Ничек көн күрмешең?
Сөйләп бирче тезеп,
Табаламсың ризык?
К ү б ә л ә к:
Мин торам кырларда,
Болында, урманда;
Уйныймын, очамын
Якты көн булганда.
Иркәли һәм сөя
Кояшның яктысы;
Аш буладыр миңа
Чәчәкләр хуш исе.
Тик гомрем бик кыска:
Бары бер көн генә, —
Бул яхшы, рәнҗетмә
Һәм тимә син миңа!
(Балалар күбәләк, кош  белән куышлы уйнаганда Су анасы елый- елый керә.)
Сабит:
Нәрсә бу? Качкынмы, җенме? Йә өрәкме, нәрсә бу?
Су анасы: 
- Су анасы мин, китер, кайда минем алтын тарак?
Табыгыз! бая көндез алып качты Сарык карак!
Гали: Елама, әйдәгез бергәләп эзлибез.
(Чыгып барганда каршыларына Шүрәле килеп чыга. Куркып китәләр. Су анасы артына качалар.)
Шүрәле:  
-Бер дә шикләнмә, Су анасы, син; мин карак-угъры түгел,
Юл да кисмимен, шулай да мин бигүк тугъры түгел.
Кил әле, син дә бераз бармакларыңны селкет, и
Су анасы! Килче, икәү уйныйк бераз кети-кети.
Су анасы:
— Яхшы, яхшы, сүз дә юктыр, мин карышмый уйныймын.
Тик сине шартыма күнмәссең диеп мин уйлыймын.
Шүрәле:
— Нәрсә шартың, сөйлә, и бичара адәмчеккенәм?
Тик тизүк уйныйкчы, зинһар, нәрсә кушсаң да күнәм.


Су анасы:
— Сөйлием шартымны сиңа, яхшы тыңлап тор: көндез 
Алтын тарагымны, Сарык, Кәҗә урлады.
Тарагымны син табышсаң
Синең белән уйнарбыз.
Уйнарбыз бит, балалар?
Бергә: Уйныйбыз, уйныйбыз.
Күбәләк: Ә мин Кәҗә белән сарыкның авылга таба киткәннәрен күреп калган идем.
Бергә: Әйдәгез алайса, авылга.
Музыка (Чыгып китәләр. Авыл күренеше.)
Кәҗә: 
-Инде эш җайланды, куркудан тынычландым, 
Сарык:
-И явыз карчык! тарагыңнан коры калдың.
                                                       (Өйгә кайтып керәләр)
Сарык:
«Әби, алтын тарак таптым!»
Кәҗә:
«Сусадым, ардым, әби, мин бик озак чаптым»
Автор:
Сөйләгәчтен кыйссаны, алды таракны әби;
Курка үзе алса да,— уйлый эченнән әллә ни...
(Шулвакыт барсы бергә тарак эзләп керәләр)
Әби: Ни кирәк? Кемнәр бу? Кич вакытсыз кем йөри?
Бабай:Нәрсә шаулашасыз? Нәрсә кирәк?
Су анасы: Су анасы мин, китер, кайда минем алтын тарак?
Бир! бая көндез алып качты Сарык, карак!
Әби: Бу таракмы? Мә, ал Су анасы.
Бабай: Әле шулаймы... Кеше әйберен алырга ярыймы?(дип Сарык белән Кәҗәне ачулана башлый)
Автор:  Бу хәбәрне ишеткәчтен,тыңлагачтын  әби
И орышты, и орышты, и орышты соң Кәҗә белән Сарыкны!
Кәҗә: Әби, бабай! Безне гафу итегез. Без үз хатабызны аңладык. Аңладык бит, Сарык.
Сарык: (сәхнә алдына чыга да)
Мин дә шуннан бирле андый эшкә кыймый башладым,
“Йә иясе юк!” – дип, әйберләргә тими башладым.
Бала:
Әкият өйрәтә безне,
Батыр, тырыш булырга,
Әдәплелек сыйфатларын
Үзеңдә булдырырга.
Матурлыкка, дөреслеккә,
Өйрәтә ул әкият.
Усаллыкны, явызлыкны,
Фаш итә ул әкият.






